
高等法院接二連三發生庭內拍照事件，
最矚目相信是內地奇女子唐琳玲，在庭內拍
照被判藐視法庭罪成判監七日，並即晚遭遣
返內地，成為本港首宗在庭內拍照被定罪及
判囚案件。

針對連串事件，司法機構昨宣布，由下
月十九日起，有陪審團參與的案件，包括民
事、刑事及死因裁判法庭研訊，將禁止旁聽
人士在庭內使用手機或任何有攝錄功能器材
。無論是否進行聆訊，除非獲法官或司法人

員准許，在庭內必須完全關掉手機或所有被
禁止的器材，並須放入袋子或口袋內，若沒
有合適袋子或口袋，法庭則會提供。至於與
訟各方、法律代表、執法人員及傳媒可獲豁
免。

本身是律師的民建聯周浩鼎歡迎高等法
院的安排，認為有助教育公眾，不要使用電
子器材干擾審訊。鄭晴亦再提提各位市民，
若到法庭旁聽，應遵守有關規定，切勿將法
庭當作 「景點」。

陪審團聆訊 旁聽不能􀎠PHONE􀎡

港 東 港 西

◀Horace（中）支持英
格蘭，柯仔（左）同祥
哥（右）最愛阿根廷

▶世界杯咁刺激
，睇到魚子醬都
唔記得擺入口

「登、登、登、」！世界杯分組賽踢
得火熱，東道主俄羅斯與同組的烏拉圭已率
先出線，摩洛哥就成為B組最快Out一隊，不
知各位政界球迷眼光準不準？有網民調侃，
民建聯近日似乎做了 「明燈」，好似上周四
名立法會議員如梁志祥、鄭泳舜、陳恒鑌及
柯創盛熱捧的阿根廷，以及陳克勤、葛珮帆
撐的德國隊，開場似乎都踢得不多好。

等等等等 等美斯「復活」
不過，民記的 「燈」都不是盞盞 「亮」

！周浩鼎、劉國勳和張國鈞支持的英格蘭，
與何俊賢撐的比利時就雙雙於首局勝出。張
國鈞（Horace）仲好客觀對鄭晴話，自己晚
晚都睇世界杯，按照現時各隊表現比利時可
看高一線。至於柯創盛（柯仔）就同梁志祥
（祥哥）一樣，最愛阿根廷，但兩人都話對

隊長美斯表現失望，後防亦很有問題，希望
這些問題都會改善。

會不會約朋友一齊看世界杯決賽？這三
位球迷就梗係話會啦！柯仔笑言，暫時都是
一支公在家裏睇，之後可能約埋民建聯的地
區幹事一齊睇，地點可能是酒店，而大家同
聲為入球歡呼喝彩，火熱好多。祥哥就推介
去深圳走一轉，話現時港人上去方便，那邊
好多茶餐廳都直播世界杯，食物又平又抵。

Horace又如何？佢老早在世界杯
開鑼，已和十多名民建聯港島區新任
幹事去朋友開的酒吧睇波。佢對鄭晴
講，一邊睇一邊交流地區事務，氣氛
相當好。不少民記兄弟知道後，話要
學下Horace，希望決賽時，一大班民
記黨友去Ann姐（蔣麗芸）家，邊睇波
邊交流！

開鑼落酒吧 決賽Ann姐家

民記睇世杯 約埋齊齊嗌

暑假將至，相信好多人已經計劃好去邊度旅
行。位於深水埗YHA美荷樓將在明、後共兩天（6
月23至24日）免費開放畀大眾參觀。開放日為大
家準備了不少懷舊節目、參觀場地及食品，畀大
家打卡留念，當中以放大15倍飛行棋最矚目。記
得當日10點至5點開放期間準時到訪，一睹這香港
碩果僅存的H型徙置大廈的全新風貌。

旅舍開放兩天 懷舊要及時
YHA美荷樓原本係為安置石硤尾大火災民而建嘅住宅

。香港青年旅舍協會喺2009年，獲發展局選為第一期活化
歷史建築夥伴計劃嘅機構，保育及活化這座二級歷史建築
。旅舍今次以巨型飛行棋為主題，畀大家回顧童年回憶。
開放日當日設有放大15倍嘅昔日木製飛行棋棋子及棋盤，
等到場參觀嘅人士可以落場大玩一番。另外，亦推出限定

紀念品，訪客只要集齊四個任務印仔就可以獲
得迷你飛行棋同飛機造型鎖匙扣一個。

除玩樂之外，旅舍亦會喺兩天開放日早
上10點至4點半，特設11場廣東話定點導賞團，
訪客可趁機了解上世紀50至70年代香港公共屋
邨居民的生活點滴。行到好攰同口渴？唔緊要
！旅舍內有冰室同士多，價錢亦好親民，大家
除可以一一品嘗懷舊美食外，室內仲有好多
昔日校園懷舊壁畫，到訪者可以同父母或朋友
一齊細說當年，分享昔日點滴。

超大飛行棋 降落美荷樓

▼美荷樓開放兩日，有
好多靚位畀大家打卡

▲美荷樓開放日設有放大15倍的飛行棋，讓大
家落場玩

動漫電玩節將於下月27日開鑼
，並一連五日在灣仔會展舉行。

限量版產品恢復售賣
鄭晴心諗動漫節年年有，今年

有咩好玩？大會昨日稱，動漫節首
天會重開售賣限量版產品，今年首
次採用實名登記制及臉容識別技術
，雙保險措施趕絕排隊黨及黃牛黨
，7月23日為首500名入場者登記，
並派發頭籌卡。獲卡者開幕當天進
場時，若不能通過臉容識別，將不
能進入。

動漫電玩節已連續舉辦20年，

限量版產品其實首屆已推出，但以
往不但排隊混亂，而且有人高價炒
賣，讓真正的動漫迷叫苦連天。四
、五年前限量版產品開始暫停售賣
，今年才 「解封」。動漫電玩節行
政總裁梁中本稱，今年重推限量版
並非為刺激入場人數，而是刺激參
展商的創意及滿足動漫迷需求，現
已有逾10家參展商參與，具體的限
量產品要 「賣關子」，僅透露有熱
門模型等。索尼互動娛樂香港代表
趙善盈透露，PlayStation的限量品
是主機、手掣等實物，預計今年銷
售額會較去年升5%。

動漫節AI掃臉 嚴打黃牛

▲動漫電玩節今年第20屆，首次採用實名登記制▲動漫電玩節睇模特兒自拍，係每年熱門活動

實名登記小資料
日期︰7月23日（星期一）

時間：上午09:00至中午12:45

地點︰麥花臣場館（旺角奶路臣街38號）

所需資料︰

名額︰500名，每人限登記一次

資料來源：香港動漫電玩節

1.姓名
2.身份證頭四位數字
（非身份證者，須持
有效旅遊證件）

3.手機號碼
4.容貌
（即時掃描容
貌）

學生熱情感謝老師，都毋須 「
熱」到 「出晒汗」吧！尖東香格里
拉大酒店昨日水力供應系統故障，
全酒店暫停冷氣供應。順德聯誼總
會李兆基中學遠道由葵涌來到該酒
店舉行謝師宴，師生大汗疊細汗下
進餐。有家長批評，酒店明知道冷
氣壞也不通知學生改期或取消，形
容是 「恰細路」， 「唔係食食吓先
壞，根本就係恰佢哋唔敢出聲」。

講番水力故障，有片有真相。
有網民於社交網站Facebook專頁《

PLAY HARD 玩硬》上載照片和
14秒影片，直闖酒店 「水舞間」，
見到大量水疑從機房湧出，水深浸
至職員腳眼。另一相顯示房內機器
、枱等全浮水中。網民溫馨提示片
中赤腳行入 「水舞間」的男子 「着
對水鞋好喎，唔知有冇漏電」。

另外，網上流傳一張疑似酒店
向住客發出電郵，提到受影響期間
會為整座酒店提供新鮮空氣，並盡
量把賓客和員工的影響降低。能吸
口 「新鮮空氣」，在香港實在難得！

水浸壞冷氣 熱爆謝師宴

多寶獎金：無

頭
獎 1注中

每注派15,061,670元
二
獎 3注中

每注派605,700元
三
獎 83.5注中

每注派58,030元

素有 「金刀梁」之稱的梁智鴻明年80歲
，佢寶刀未老，時有操刀手術，近日更兼職
主持一檔電視節目《金刀會客》，似乎佢把
金刀做手術又得，解剖社會背後的故事亦得
。智鴻與胞弟梁智仁昨日一同出席節目飯局
時竟爆 「料」，稱兩人太太同進梁家門，兩
妯娌互鬥， 「佢太太話自己老公（智仁）幸
好靚仔過我」。智仁隨即還擊稱， 「阿哥比
我好三樣嘢，把聲大、頭髮黑、夠精神」。
話音未落，智鴻稱， 「佢朝朝七點陪隻愛犬
散步都幾精神」。

梁智鴻及胞弟智仁先後出任醫院管理局
的主席，智鴻劇透節目會講及醫管局的過去

事跡，包括打擊濫用急症室，因察覺很多市
民輕微不適便到急症室求診，故引入急症室
收費，由免費變成收費100元， 「當時好似無
反對聲音」，智仁上任則加價急症室收費，
加至180元，半年時間已有成效，非緊急病人
由65%跌至60%，冀未來可跌至50%，讓真正
有需要人士使用急症室。

同場亦有一班 「智鴻老友記」亮相，包
括港科院院長徐立之、工聯會榮譽會長鄭耀
棠及行會召集人陳智思。徐立之笑言， 「以
前推了佢多次，今次都不好意思再推」，陳
智思則稱， 「出差時佢打過三次電話，初時
仲以為是急事」。

􀎠金刀梁􀎡爆􀎠家族內訌􀎡

▲尖東香格里拉大酒店水力供應系統故
障，大量水疑從機房湧出 Fb圖

▲梁智鴻（左）及胞弟智仁（右） 「鬥氣」 係搞氣
氛，感情不知幾好！ 大公報記者楊州攝

設計圖片


